Вячеслав Гайзер чолӧмаліс геологъясӧс профессиональнӧй праздникӧн

«Миян республикалы Геолог лун — торъя праздник, ӧд миян дінмулӧн воддзаыс, талунъяыс да аскиаыс зэв топыда йитчӧма мупытшса озырлун туялӧмкӧд. Тіян уджтӧг да тіян ыджыдджык уджъёртъяслӧн подвигтӧг Войвыв эськӧ эз вермы сӧвмыны, сы лыдын миян республика, эз вӧвны эськӧ сэтшӧм позянлунъясыс, кутшӧмъяс ӧні восьсаӧсь миян страна водзын. Муӧдз копыр налы, кодъяс вывті сьӧкыд кадӧ вӧчисны страналысь аскиалунсӧ да вӧчӧны тайӧс талун»,  - висьталіс Коми Республикаса Юралысь Геолог лунлы сиӧм кыпыд мероприятие вылын.

Кыпыд церемония помасьӧм бӧрын, кӧні Коми Республикаса Юралысь сетіс канму наградаяс, петкӧдлісны Олег Куваевлӧн ӧткодь нима роман серти «Территория» художественнӧй фильм, кутшӧмӧс сиӧма Сӧветскӧй Союзса Ылі Асыв-Войвылын зарни месторождениеяс восьтӧмлы. Фильмсӧ кутасны петкӧдлыны 2015 вося косму тӧлысь 16 лунсянь.
